
Útdráttur  
 

Í gegnum þessa ritgerð mun ég tína til þá steina sem liggja í götu listamanna sem vilja 

nota rödd sína og list sem framdráttarafl í samfélaginu og komast að því hvort sé 

mögulegt að fjarlægja þá og hvernig. Vandkvæði afstöðuleysis verða greind í þaula, 

pólitík í listaverkum verður skoðuð og athugað hvaða aðferðir listamenn geta notað til 

að ná til fólks sem er utan listakreðsunnar. Undir lokin er fjallað um mikilvægi þess 

að listmenn séu samheldinn samfélagshópur á sama tíma líkindi listheimsins við 

sértrúarsöfnuði eru könnuð. Ég styðst við ritgerðasafn feminíska listfræðingsins Lucy 

Lippard, greinaskrif og ritgerðir um póstmódernismann, þá neikvæðu arfleifð sem 

eftir hann liggur og umfjallanir um listaverk af þeim toga sem um er rætt, bæði hér á 

landi sem og erlendis. Ritgerðin er sett saman út frá á niðurstöðu minni um eigið 

gildismat í listum. Hún byrjar og endar á umfjöllun um þroskaferli sem listamaður, 

niðurstöðu um hver tilgangur minn er sem slíkur og hvert notagildi listarinnar er í 

samfélaginu.   

Inngangur 

 
Ég hef alltaf haft mikla þörf fyrir að segja hvað mér finnst. Að sama skapi hefur mér 

fundist mikilvægt að aðrir geri slíkt hið sama. Í listinni tíðkast það fremur að láta 

skoðanir sínar lúta í lægra haldi fyrir hlutleysi listaverksins. Ég aðhyllist hins vegar 

þá skoðun að list innihaldi alltaf skoðun. Eini munurinn liggur í því hvort inntak 

verksins sé háð skapara þess, áhorfanda eða gagnrýnanda. Ég vil helst að verkin mín 

séu það skýr í framsetningu að inntak þeirra eigi ekki hættu á því að brenglast í áhorfi 

annarra. Ég hef líka meiri áhuga á verkum eftir aðra ef ég veit að þeir taka sérstaka 

afstöðu. Þetta á sérstaklega við um verk sem innihalda gagnrýna skoðun á 

samfélaginu, skoðun á listinni og ranglæti líðandi stundar.  Með sköpun á þess konar 

listaverki myndast möguleikar á því að búa til örvandi ádeilu sem gagnrýnir það sem 

gagnrýna þarf. Í hvert skipti sem slíkt verk er vel heppnað er einhver staðhæfing sett 

fram á sama tíma og fólk er vakið til umhugsunar. Það eru þess konar verk sem 

viðhalda trú minni á mátt listarinnar. Þessi verk sýna möguleikana sem listamenn 

hafa í fórum sínum sem framdráttarafl í samfélaginu. En slík listaverk eru ekki á 

hverju strái og á meðan afstöðuleysið svífur yfir listheiminum birtir sjaldan til fyrir 

draugi hins póstmóderníska ástands. Þetta viðloðandi afstöðuleysi í listheiminum 

hefur spilað stórt hlutverk í þroskaferli mínu sem listamaður. Afstöðuleysið hefur 

verið mótbyr minn meðan ég leita að eigin rödd.  

I. Forgefin sjálfsmynd 
 

 

Eitt af viðfangsefnum listamanna er að skapa sína eigin sjálfsmynd. Þroskaferli þeirra felst 

meðal annars í því að skilgreina sköpun sína, finna sína eigin rödd og staðsetja hana innan 

um sögu listarinnar. Þetta þroskaferli er að mörgu leyti hliðstætt unglingsárunum en þeim 

árum verja flestir til sjálfsmyndarleitar. Það er margt líkt með unglingum og listamönnum. 

Unglingsárin eru til dæmis skapandi tími þrátt fyrir að áhrifagirni sé einnig áberandi. 

Unglingar hafa mikla þörf fyrir að skapa sér sérstöðu sem kynslóð, til að mynda með 

nýyrðasköpun og slangri, en það veitir þeim ákveðna sérstöðu og einangrun frá öðrum 

kynslóðahópum í samfélaginu. Þannig er slangur áberandi meðal unglinga, fanga og 

fíkniefnaneytenda.1 Og svo síðast en ekki síst meðal listamanna.  

 Þroskasálfræðingurinn James Marcia greindi sjálfsmyndarleit unglinga niður í 

fjögur stig. Fyrsta stigið kallaði hann forgefna sjálfsmynd. Með því að yfirfæra þetta 

þroskaferli yfir á listamenn, einfaldlega með því að skipta út orðinu listamaður fyrir 

unglingur, má greina hvað fleira er sammerkt með þessum samfélagshópum: 

Í forgefinni sjálfsmynd listamanns eru gildi kennara meðtekin án þess að listamaðurinn 

kanni sitt eigið gildismat. Á þessu stigi framreiða listamennirnir verk sem uppfylla 

hugmyndir kennarans. Þeir herma eins og lítil börn. Næsta stig er hlutverkaruglingur. 

Listamaður á þessu stigi hefur komist að þeirri niðurstöðu að hann geti ekki samþykkt 

gildismat kennara sinna, en veit ennþá ekki hvert hans eigið gildismat er. Þetta er oft mjög 

erfiður tími fyrir listamanninn. Á þriðja stiginu sem kallast gerjun er sjálfskönnun enn í 

gangi án þess að niðurstaða hafi fengist. Ýmsar sjálfsmyndir eru mátaðar og listamaðurinn 

leitar að sinni rödd í listinni. Þegar heildstæð sjálfsmynd hefur fengist er þroskaferli 

listamannsins lokið. Hann hefur gengið í gegnum sjálfskönnun og komist að niðurstöðu 

um eigið gildismat og markmið.2 Rétt eins og á unglingsárunum þá tekst ekki öllum jafn 

vel til við þessa sjálfsmyndarleit í listinni. Sumir festast til lengri tíma í hlutverkarugli og 

aðrir eyða því sem eftir er af lífinu að herma eftir öðrum. Enn aðrir halda svo áfram leit 

sinni og láta skeika að sköpum þegar kemur að ríkjandi gildum hverju sinni. En 

þroskaferli listamanna getur einnig verið margþáttað, svo að þeir ganga í gegnum það 

oftar en einu sinni og komast í sífellu að nýrri niðurstöðu. Rétt eins og manneskja sem 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
1 Mörður Árnason, „Orðbragð“, á Rás 1, 22. Desember 2013.  
2 Sigurlína Davíðsdóttir, „Af hverju eru unglingsárin svona erfið“, á Vísindavefnum, Háskóli Íslands, 
Sótt 17. janúar 2014, http://www.visindavefur.is/svar.php?id=3255 

finnur sjálfsmynd sína á unglingsárum en heldur svo áfram þroskagöngu sinni og kemur 

þannig í veg fyrir andlega stöðnun á lífsgöngu sinni. 

 Þroskaferli mitt sem listamaður hefur farið fram síðastliðin fimm ár á meðan á  

listnámi mínu hefur staðið. Mikil gerjun hefur átt sér stað á þessum tíma og margar 

spurningar vaknað um gildi listarinnar sem og hvert mitt hlutverk sem listamaður sé í 

samfélaginu. Á sama tíma og viðfangsefnið virðist mér flóknara heldur en nokkru sinni 

fyrr hef ég komist að einni niðurstöðu. Sem listamaður vil ég taka ábyrgð á því sem ég 

skapa og því sem ég segi með list minni og sköpun. Ég vil að listamenn geti notað rödd 

sína á samfélagslegum vettvangi og að það sé hlustað á listamenn sem samfélagshóp. Til 

þess að að fylgja þessu gildismati eftir þarf ég að byrja á því að finna þá steina sem liggja í 

götu listamanna sem vilja nota rödd sína og list sem tjáningarafl í samfélaginu og komast 

að því hvort það sé mögulegt að fjarlægja þá og hvernig.  

 

 

II. Lærum að teikna menningu 

 
List er smekkur sem tekur við hvaða drullu sem er 
 

Um leið og ég komst að niðurstöðu um mitt eigið gildismat, gerði ég mér grein fyrir því að 

niðurstöðu og gildismati fylgir ábyrgð. Sem listamaður þarf ég að gangast undir ábyrgðina 

sem fylgir því að skapa og vera listamaður. En hvaða ábyrgð er það sem fylgir því að vera 

listamaður?  

  Að mínu mati eru listaverk ekki svo ólík börnum sem listamaðurinn sjálfur getur 

af sér. Allri sköpun fylgir ábyrgð og listamenn annað hvort gangast við henni eða hlaupast 

undan. Foreldri sem firrir sig ábyrgð gagnvart börnum sínum, hleypst undan skyldum 

sínum sem skapari, móðir eða faðir. Því er eins farið þegar forsvarsmenn listarinnar halda 

sig innan landamæra afstöðuleysisins, þar sem þeir eru lausir undan ábyrgð sköpunar 

sinnar. Á meðan bíður mállaust barnið álengdar með smekk sem er útataður í 

afstöðulausum útúrsnúningum. En list inniheldur alltaf einhverja skoðun. Skoðun á 

samfélaginu, skoðun á listinni sjálfri, skoðun listamanns eða skoðun annars manns. Annað 

hvort afdráttarlausa eða afstöðulausa skoðun. Það afstöðuleysi sem er svona áberandi í 

listum í dag var innleitt í listbyltingu póstmódernismans, þeirrar forláta liststefnu sem 

gerði það að aðalverkefni sínu að segja ekki neitt. Samkvæmt Jean-Francois Lyotard, sem 

greindi hið póstmóderníska ástand er þessi afstöðulausa huglægni í listum samtvinnuð 

hluthyggju peninganna og auðvaldsins sem öllu ræður. List er fyrst og fremst markaðsvara 

þeirra sem valdið hafa en hvorki sannleiksleit né rannsókn.3  

 
Greining Lyotards er fyrst og fremst greining á kapítalismanum – það er hann sem heldur á lofti 

slagorðinu „allt er leyfilegt“ [...] Hvernig eigum við að bregðast við í þjóðfélagi þar sem auðmagnið 

ræður öllu og sannleikurinn virðist horfinn út í hafsauga – eða, með öðrum orðum, þar sem sá eini 

sannleikur sem býðst reynist ef að er gáð lygi sem haldið er að okkur til að betur gangi að kreista úr 

okkur síðustu aurana?4 

 
Nú hafa margir sagt tíma þessarar póstmódernísku stefnu í listum vera löngu liðinn, en 

einhverra ástæðna vegna virðist arfleifð hans ekki haggast. Þetta ástand hefur einfaldlega 

yfirtekið allt. Ein myndlíking þess er sú að með póstmódernismanum hafi hið huglæga 

orðið að draugi sem muni hvorki lifna við aftur né deyja fyrir fullt og allt.5 Önnur er að 

einu póstmódernistarnir í raun hafi verið andstæðingar stefnunnar sem blésu í hann lífi, 

rétt eins og þeir sem kveða niður drauga en staðfesta á sama tíma tilvist þeirra. Endalok 

þess sem aldrei var eru ekki möguleg í raun og veru.6   

  Í dag er hlutleysi listaverksins líka einfaldlega í tísku. En þetta svokallaða 

hlutleysi getur aldrei orðið það sem skaparar hennar vonast til. Hlutlaust listaverk er 

innlimað inn í það samhengi sem hefur verið fyrirfram ákveðið hverju sinni, samhengi 

sem einhver annar ákvarðar. Listamaðurinn ræður ekki miklu um afdrif þess og 

listaverkið, í hlutleysi sínu, samþykkir allt í umhverfi sínu þegjandi og hljóðalaust. 

Listamenn sem fylgja þessari hugmyndafræði eru um leið að samþykkja vanmátt 

listarinnar og listamanna sem samfélagshóps. Þessi staða kemur að miklu leyti í veg fyrir 

að listamenn myndi bandalag og birtist samfélaginu sem kraftmikill samfélagshópur. 

Undir yfirskyni þess að list sé einungis sköpuð fyrir listina sjálfa eru listamenn sannfærðir 

um að leggja frá sér verkfærin og einfaldlega sleppa því að koma einhverju á framfæri í 

gegnum faggreinina sína, sem er og verður fyrst og fremst alltaf miðill. 

 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
3 Björn Þorsteinsson, „Inngangur“, í Hið póstmóderníska ástand, Jean-Francois Lyotard, Björn 
Þorsteinsson ritstýrði, Háskólaútgáfan, Bókmenntafræðistofnun Háskóla Íslands,  Reykjavík, 2008, 
bls. 17-19. 
4 Sama rit, bls. 19-20. 
5 Eagleton, Terry, The Illusions of Postmodernism, Blackmwell Publishers, Oxford, 1996, bls. 134. 
6 Björn Þorsteinsson, „Hluturinn snýr aftur – póstmódernisminn kveður“, í Lesbók Morgunblaðsins, 
17. september, 2005, Sótt 11. janúar 2014, 
http://timarit.is/view_page_init.jsp?issId=260674&pageId=3648266&lang=is&q=p%F3stm%F3dernis
minn%20kve%F0ur  



	
  

	
   5	
  

Núverandi skortur á neistum milli listar og áróðurs er vegna grundvallar andstæðu í þágu þeirra sem 

ákveða þessa hluti fyrir okkur. Það er mikill þrýstingur í listheiminum á það að halda þessu tvennu 

hvort frá öðru […] Þetta lætur okkur gleyma því að orð og myndir í sameiningu geta skapað  neista á 

milli daglegs lífs og stjórnmála, í stað þess að húka í eigin draugaríki, sem er klípan sem listin er föst í 

akkúrat núna.7  

 

  Ég held að ein ástæða þess að afstöðuleysi skaut svona föstum rótum meðal 

listamanna sé sú að það er einfaldlega erfiðara að taka ábyrgð heldur en að fá að firra sig 

henni svona blessunarlega og viðgengst í dag. En í huglægu og afstöðulausu ástandi sínu 

er listin lokuð og læst inni í þessum móderníska draugaheimi. 8  Þar híma örfáir 

einstaklingar sem sjá sóma sinn í að japla á henni eins og tyggigúmmíi áður en þeir skyrpa 

henni í ruslið. Allt innihaldið endar í drullu sem enginn hefur áhuga á að kúka út í kerfið. 

Og þannig hefur orðið um listina sem eitt sinn var framdráttarafl í pólítik og 

samfélagslegri umræðu. Hennar helsta umfjöllunarefni upp á síðkastið hefur verið að segja 

ekki neitt.  

 

 

List! Kjölfesta á heimilum Íslendinga í áratugi 
 

Grunur minn er sá að myndlistin ein og sér verði í sífellu ófærari um að tjá margbrotið eðli samtímans í 

veröldinni. Við gætum þurft að reiða okkur á blönduð samskipti, samruna ýmissa miðla, þar á meðal í 

innihaldinu sem er táknmyndin.9 

 

List er það sem fólk vill hengja upp á vegginn heima hjá sér. Þetta er algengasta svarið við 

spurningunni sem er ítrekað reynt að svara: Hvað er list? Frá því að klósettskál Duchamps 

leit dagsins ljós í hugmyndasögu 20. aldar hefur verið talið að list sé einfaldlega það sem 

listamaðurinn gerir. Skoðun heimspekingsins Arthur Dantos mætti endursegja þannig að 

list sé það sem þú segir að sé list, en aðeins ef þú veist eitthvað um list.  Joseph Beyus 

sagði að allir væru listamenn og Ásmundur Ásmundsson skilgreindi samfélagshóp 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
7 The current lack of sparks between art and propaganda is due to a fundamental polarity that is in the 
best interest of thos who decide those things for us. There are very effective pressures in the art world 
to keep the two seperate [...] It makes us forget that words and images working together can create 
those sparks between daily life and the political workd instead of hovering in a ghostly realm of their 
own, which is the predicament if the visual arts right now, Lippard, Lucy R., Get the message?: A 
decade of art for social change, Fitzhenry & Whiteside Limited, Toronto, 1984, bls. 123. (Þýð. höf.) 
8 Lippard, Lucy R., Get the message?: A decade of art for social change, bls. 121. 
9	
  „My hunch is that purely visual art is increasingly unable to communicate the complexities of the 
contemporary world. We might have to rely on hybrid forms of communications, mixtures of many 
media, including the context in which they are applied as a signifier.“, Haacke, Hans, „Acting up*“, í 
Get the message? A decade of art for social change, bls. 238. (Þýð. höf.)	

listamanna sem svo að til þess væru margir kallaðir en fáir útvaldir.10 En hver er 

áhorfendahópur listarinnar og af hverju? Fólk sem hefur ekki áhuga á list nema sem 

skrautmunum er í þeim samfélagshópi sem listin hefur verið að fjarlægjast. 

Áhorfendahópur listarinnar í dag er ekki allt fólk, heldur útvalið fólk. Fólk sem fer á 

opnandir listasýninga, fólk sem hefur lært að kunna að meta list í gegnum þá menntun sem 

það krefst og svo líka fólk sem á pening, hefur áhuga á fagurfræði og kaupir sér list sem 

tákn um stöðugildi.11 En hvernig fer fyrir nútímalist sem reynir að eiga erindi til allra? Ég 

ætla að taka nokkur dæmi um um listaverk og listamenn sem gera tilraunir til þess að ná 

sambandi við stærri áhorfendahóp í samfélaginu og athuga hvernig það hefur heppnast hjá 

þeim, sem og bera saman við mínar eigin tilraunir. 

  Fjölmiðlar eru ákjósanleg leið til að koma einhverju áleiðis til fólks. 

Veraldarvefurinn, sjónvarpsþættir, útvarpsrásir og fréttablöð eru kjörinn vettvangur fyrir 

þá sem vilja slíta naflastrenginn af listaverkinu og koma því út til samfélagsins. Á tímabili 

tíðkuðust mjög athyglisverðar forsíður á helgarblaði Þjóðviljans, meðal annars eftir Hildi 

Hákonardóttur og Gylfa Gíslason. Í því blaði birtist teikningin Fjallasúrmjólk (1973) eftir 

Gylfa. Sú mynd var teiknuð með svörtu bleki eftir myndinni Fjallamjólk (1941) 

Jóhannesar Kjarvals, nema í baksýn hjá Gylfa má sjá þrjá súrálsturna frá álverinu í 

Straumsvík og eru þeir teiknaðir í lit.12 Þetta er hápólitískt myndverk sem á ennþá erindi í 

dag sem skrásetning á spellvirkjum á náttúru landsins.13 Myndmálið er þar að auki einfalt 

og auðskiljanlegt þeim sem á það líta. Einfaldleiki í myndmáli og inntaki listaverka er 

mikilvægur partur af miðlun þeirra á almannavettvangi vilji maður á annað borð koma 

einhverju sérstöku á framfæri.    

  Bræðurnir Snorri og Ásmundur Ásmundssynir hafa verið ötulir í samfélagsrýni 

með verkum á almennum vettvangi, sem og verið áberandi í fjölmiðlum. Snorri 

Ásmundsson hefur til dæmis reynt að hafa áhrif með samfélagsádeilu í verkum sínum á 

opinberum uppákomum, s.s. fjöldagjörningi á Hlemmi og beinni þátttöku í stjórnmálum 

með forsetaframboði og mótmælagöngu í tengslum við kosningar. Ásmundur hefur hins 

vegar verið duglegur að skrifa um myndlist í fréttablöðin og verk hans hafa vakið upp 

þónokkrar deilur meðal fólks, innan sem og utan listakreðsunnar. Nokkur verka þeirra 

hafa þó sýnt listina í neikvæðu ljósi meðal þeirra sem ekki hafa ekki hlotið næga menntun 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
10 Ásmundur Ásmundsson, í STEYPA, Heimildarmynd, Markús Andrésson og Ragnheiður Gestsdóttir 
leikstýrðu, LoFi productions, Ísland, 2007. 
11 Lippard, Lucy R., Get the message?: A decade of art for social change, bls. 73.   
12 Sjá mynd nr. 1 í viðauka.  
13 Freyja Gylfadóttir, „Fjallasúrmjólk frá pabba bundin miklum örlögum“, í Fréttablaðið, 2. febrúar 
2009, Sótt 17. janúar 2014, http://timarit.is/view_page_init.jsp?pageId=4070490 

í listum til að skilja inntak þeirra sem ádeiluverk. Verkið Fallegasta bók í heimi (2011) 

sem Ásmundur vann í samvinnu við Hannes Lárusson og Tinnu Grétarsdóttur á 

sýningunni „Koddu“ vakti upp harðar deilur meðal fólk. Í verkinu hafði matarleifum verið 

klínt í bókina Flora Islandica (2008) eftir Eggert Pétursson, en sjálfur sagði Eggert að 

níðingsverk hefði verið unnið á bókinni.14  Umræðan sem fylgdi í kölfar þótti mér 

spennandi því þarna var skilgreining þess hvað sé list og hvað sé höfundaréttur í 

brennipunki. Viðbrögð fólks sýndu hins vegar fram á hversu takmarkað frelsi listamanna 

er í raun og veru, innan listheimsins sem og utan hans og hversu mikið skilningsleysi fólks 

er á nútímalist og hugmyndasögu 20. aldar. Fólki blöskraði einfaldlega að slíkt 

níðingsverk gæti í alvöru talist vera list. Ómenntaðir menningarneytendur agnúast ennþá 

út í listhugmyndir sem fram komu fyrir tæpum hundrað árum út af eintómu 

þekkingarleysi. Ástæða þess er ekki heimska og smáborgarháttur, heldur skortur á 

vitneskju um hvað list er. Skilningur á nútímalistum krefst menntunar sem ekki er veitt í 

almennu skólakerfi. Það er ekki ósjaldan sem list gegnir engu samfélagshlutverki og gerir 

ekkert gagn. Margir telja það vera eitt helsta einkenni listarinnar, en ég verð að vera 

ósammála því.  Vandamálið felst miklu frekar í því hversu flókið er að gera fólki grein 

fyrir raunverulegu gagni framsækinna listamanna og inntaki illskiljanlegra listaverka 

þeirra.  

  Eins og staðan er nú er einn valmöguleikinn í stöðunni að búa til listaverk í 

umbúðum sem allir geta skilið. Ég gerði mér að leik að búa til verk sem gegna augljósu 

hlutverki meðal fólks sem skoðar ekki nútímalist af fyrra bragði. Litabókin Litaðu og 

lærðu um íslenska nútímalist (2013) er eitt þessara verka.15 Þetta er þátttökuverk sem 

hefur augljóst hlutverk meðal þess markhóps sem verður útundan hjá listamönnum. 

Litabókin er tilraun til þess að deila myndlist með nýjum hópi af fólki sem venur ekki 

komur sínar í liststofnanir og gallerí. Ég vil fá þetta fólk til þess að skoða myndirnar og 

læra eitthvað um íslenska nútímalist. Margar myndirnar í litabókinni verða mjög 

forvitnilegar í þessum litabókastíl og ef fólk vill vita hver listamaðurinn að baki 

upprunalega verksins var, þá verður hægt að fletta því upp í efnisyfirliti og þar með 

fræðast um íslensk myndlistarverk. Litabókin á svo einnig erindi til barna, sem mér þykir 

mikill kostur, því sjálf ólst ég upp innan um myndlistafólk og naut alls kyns 

óhefðbundinna dægradvala sem fundust á heimili mínu. Eitt þeirra var barnabókin Alí 

flugvélaræningi (1973) eftir Magga, Messí, Pétur og Sigga. Barnabókin er pólitískt 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
14 Sjá mynd nr. 2 í viðauka.  
15 Sjá mynd nr. 3 í viðauka.  

bókverk um skæruliða í Palestínu, gefið út á formi myndskreyttar barnabókar. Inntak 

verksins var einfaldlega að sýna skæruliðana í öðru ljósi heldur en í þeim fréttalýsingum 

sem dundu yfir fólk á bylgjum ljósvakans. Skæruliðinn Alí flugvélaræningi er góður 

strákur en kapítalistinn sem reykir vindling í flugvélinni er það hins vegar ekki. Þetta er 

einföld pólitísk saga. Hún sýnir bara hinn pólinn á því sem fjallað var um í fréttum og er 

því sniðin við hæfi barna.16 

  Máttur  skúlptúrverks á almennum vettvangi finnst mér kristallast í verkinu 

Alison Lapper Pregnant (2005) eftir Mark Quinn.17 Verkið er höggmynd í marmara af 

fötluðu listakonunni Alison Lapper frá þeim tíma þegar hún átti von á barni. Þetta er 

listaverk sem varpar ljósi á fegurð kvenleikans í fötluðum líkama. Það varð strax mjög 

umdeilt og afhjúpaði fordóma fólks fyrir frávikum og fötlun í útliti annarra.18 Það þótti 

ekki sæmandi að verkið skildi vera staðsett á Trafalgar torgi í Lundúnum innan um 

hefðbundna minnisvarða af stríðshetjum. Ein af sérstöðu útilistaverka eins og þessa er sú 

að það er sýnilegt öðru fólki heldur en því sem venur komur sínar á listasöfn og gallerí. 

Sumarið 2013 tók ég þátt í útisýningunni „Undir berum himni“ ásamt Guðbjarti Þór 

Sævarssyni. Þegar við ákváðum inntak verksins höfðum við í huga að það yrði sýnilegt 

gangandi vegfarendum og í kjölfarið settum við upp stórt skúlptúrverk í garði við 

Bergstaðastræti. Myndmál verksins var afskaplega einfalt, stórt rafmagnsmastur úr stáli 

ofan á steinsteyptu líkani af Íslandi.19 Verkið er gagnrýni á stóriðjuvirkjanir og spellvirki 

þeirra á náttúru Íslands og það fékk titilinn Völsatrú: Minnisvarði ófrjósemisdýrkunar á 

Íslandi. Myndmálið frá þessu verki endurnýtti ég síðan á póstkort sem ég handþrykkti í 

300 eintökum. Póstkortin eru í senn listaverk, varningur og pólitísk ádeila. Titillinn á því 

verki er Inspired by Iceland, sem vísar til hræsninnar í kringum uppvaxandi 

ferðamannaiðnað á Íslandi. 20   

  Fjöldasamkomur eru einnig kjörin vettvangur til að koma list sinni ásamt 

skilaboðum hennar áleiðis. Á degi þingsetningar fór ég ásamt Nínu Óskarsdóttur á 

Austurvöll þar sem boðað hafði verið til mótmæla. Ég hélt á skilti sem á stóð „List er 

Season-All krydd tilverunnar“ og Nína var með skiltið „Listamenn LIST!“. Við vöktum 

mikla kátínu meðal mótmælenda við Austurvöll og fréttamenn frá Stöð 2 tóku viðtal við 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
16 Bergþóra Gísladóttir, „Þarflegt mótvægi“, í Vísir, 20. febrúar 1974, Sótt 18. desember 2013, 
http://timarit.is/view_page_init.jsp?issId=238535&pageId=3253220&lang=is&q=DEarflegt 
17 Sjá mynd nr. 4 í viðauka. 
18 „Disabled statue for Trafalgar square“, í Mail online, Dailymail, Sótt 12. janúar 2014,  
http://www.dailymail.co.uk/news/article-299916/Disabled-statue-Trafalgar-Square.html 
19 Sjá mynd nr. 5 í viðauka.  
20 Sjá mynd nr. 6 í viðauka. 

okkur sem því miður birtist ekki í sjónvarpinu. Þetta sagði okkur þó til um að skiltin hefðu 

gert sitt gagn þar sem þau vöktu athygli á málefni okkar. Í kjölfarið gerðum við fleiri skilti 

sem á stóð: „List! Kjölfesta á heimilum Íslendinga í áratugi“, „Lærðu að teikna 

menningu“,  „Listpulsa á útsölu“ og svo endurtókum við gjörningin með þátttöku 

samnemenda okkar við Sæbraut.21 Þannig vöktum við athygli á listamönnum (og list) á 

jákvæðan og áberandi hátt. Þetta verk er dæmi um það hvernig list getur breytt stöðluðum 

hlutum eins og mótmælaskiltum í eitthvað nýtt og skemmtilegt. 

  Eins og sjá má, getur það reynst vel að setja listaverk sem á að miðla til 

samfélagsins í einfaldan búning. Einn af vanköntunum sem því fylgir er að einfaldleiki 

þykir ekki prýða hið dýrmæta og merkingarþrungna listaverk. List á ekki að geta verið list 

ef hún er of neytendavæn og einföld. Það hentar ekki þeim sem ráða því hvernig listin á að 

vera.  

 
Guð forði því, virðist bannorðið segja, að innihald listarinnar verði aðgengilegt áhorfendum. Og guð 

forði því, að list gæti hugsanlega haft einhverja þýðingu með tilliti til samfélagsins. Því ef hún gerði það, 

þá gæti áhorfendahópurinn stækkað og listin sjálf gæti flúið úr fílabeinsturninum, úr krumlum hinna 

ráðandi stétta sem senda hana frá sér og túlka fyrir okkur hin. List gæti orðið „hreinn áróður“ í þágu 

okkar, í stað þeirra.22 

 

Það er alla vega ekki listinni til framdráttar hversu innilokuð og máttvana hún er orðin. Því 

eðli listarinnar í sjálfu sér er að hún njóti áhorfs og nái til fólks. Sumir eru ef til vill 

fullkomlega sáttir við þann áhorfendahóp sem listinni stendur til boða og gera því ekki 

tilraun til þess að ná lengra til samfélagsins. Það eru líklega þeir listamenn sem trúa á 

fullkomið hlutleysi listaverksins og samþykkja þá stöðu sem því hefur verið skipað. En 

listaverkinu var ekki skipuð þessi staða af listamönnunum sjálfum heldur þeim sem ráða  

listheiminum. Fámennur og útvalinn hópur velur hina fámennu og útvöldu úr hópi 

listamanna til að skapa peningagildi í dýrmætum og merkingaþrungnum listaverkum23 

Listaverkið, merkingarlaust og frjálst er lítið annað en plastpeningur í Monopoly spili í 

heimi þeirra sem hafa ekkert betra við peninga sína að gera.. 

  Ég vil geta skapað listaverk, sem nær lengra inn í samfélagið, nær til fólks. 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
21 Sjá mynd nr. 7 í viðauka. 
22God forbid, the taboo seems to be saying that the content of art ba accessible to it’s audience. And 
god forbid that content mean something in social terms. Because if it did, audience might expand, and 
art itself might excape from the ivory tower, from the clutches of the ruling/corporate class that 
releases and interprets it to the rest of the world. Art might become “mere propaganda” for us instead 
of them. Lippard, Lucy R., Get the message?: A decade of art for social change, bls. 114. (Þýð. höf.) 
23 Lippard, Lucy R., Get the message?: A decade of art for social change, bls. 79.   

Munurinn á því hvort listaverk sé inni í galleríi eða óvarið annars staðar í samfélaginu er 

gífurlegur. Hafi maður áhuga á því að skilaboðin komist eitthvert áfram er óhjákvæmilegt 

að einfalda hlutina. Einföldunin ætti hins vegar ekki að vera á kostnað skilgreiningar þess 

hvað sé list og hvað ekki. Hvert listaverk hefur sinn markhóp og fáviska og skilningsleysi 

almúgans er ekki næg ástæða fyrir mig til þess að halda því fram í listrænu minni að listin 

eigi einungis erindi til útvaldra og þess afmarkaða markhóps sem sýnir nútímalistum 

áhuga af fyrra bragði.  

 

 
Sá sem skapar hefur völdin 

 
Alveldi listarinnar ætti að ráða heiminum. Allir stjórnmálamenn, allir egóistar og trúhneigt fólk ætti að 

segja af sér og láta völdin í hendur listarinnar. Öll sjálfsánægjuleg hugmyndafræði mannkynsins þarf að 

hverfa. Listin ræður, listin leiðir, listin skipar, listin mótar. List er og hefur alltaf verið hið eina 

andhugmyndafræðilega afl framtíðarinnar, frábært, frábært, frábært. Lýðræði, rétt eins og öll önnur 

hugmyndafræði þarf að víkja. Eitthvað nýtt þarf að koma. Og það verður list, heildarlist.24 

  

Myndbirting listamannsins hefur verið margs konar á öldinni sem leið og  skilgreiningin á 

starfi listamannsins breytist í sífellu. Það er eitt sem einkennir alla listamenn sem ég 

heillast af. Það er einlægni, hugrekki og trú á listina sem framdráttarafl til hins betra. 

Listamenn sem vilja skapa nýja og betri undirstöðu fyrir mannfólkið og listina sjálfa. Í 

listheiminum eru lagðar miklar áherslur á það að halda pólitík og list fjarri hvort öðru. 

Listamenn eru fengnir til að halda að þetta tvennt passi engan veginn saman. Þeir eiga 

bara að búa til list, en ekki skapa listaverk sem innihaldur pólitíska afstöðu.25 Þetta þýðir 

samt líka að listamenn skuli ekki túlka skoðanir sínar með þeim tjáningarmiðli sem þeir 

hafa tileinkað sér. Pólítískir listamenn eru ekki áberandi heild í starfstétt listamanna en 

verk þeirra lifa þó sterkt á inntakinu ef vel til heppnast. Sumir vekja sérstaka athygli fólks 

með beittri samfélagsádeilu og trú á hið góða í mannfólki.  

  Jonathan Meese er mikill talsmaður listarinnar og framgangs hennar sem 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
24 „The dictatorship of art should rule the world. All politicians, all religious and egomaniac people 
should resign and hand all their power over to art. All self-fulfillment ideologies of humans should 
disappear. Art rules, art leads, art dictates, art forms. Art is and has always been the only anti-
ideological power of the future, super, super, super. Democracy as any other ideology has to go. 
Something new has to come. It will be art, total art“, Meese Jonathan, „Jonathan Meese: “Accept the 
dictatorship of art”“, í Performa Magazine, 2011, Sótt 11. janúar 2014, 
http://performamagazine.tumblr.com/post/12328422698/jonathan-meese-accept-the-dictatorship-of-art 
(Þýð. höf.) 
25 Lippard, Lucy R., Get the message?: A decade of art for social change, bls. 115.  

alræðisafls í heiminum. Að skapandi manna sið er orðræða hans þó mjög ruglingsleg. Á 

sama tíma og hann segir að listin skuli yfirtaka allt, er listin einungis sköpuð listarinnar 

vegna.26 Þannig heldur hann föstum tökum um þetta póstmóderníska hlutleysi sem ennþá 

svífur yfir listheiminum eins og grá þoka. Hann er með skýr skilaboð á milli þess sem 

hann daðrar við hið svokallaða afstöðuleysi. Það dregur úr mætti skilaboða hans að mínu 

mati en annars er þessi hugmynd hans um afskipti listarinnar af stjórnmálum málefni sem 

ég hef mikinn áhuga á. Það er bráðnauðsynlegt að veita meiri listum inn í stjórnmálin og 

það vantar fleiri einstaklinga með skapandi hugsun í þær stjórnarstöður sem öllu ráða.  

  Jón Gnarr er gott dæmi um skapandi einstakling sem kemst í valdastöðu. Í raun er 

má líta á þriggja ára setu hans í borgarstjórn sem einn stóran gjörning. Kristín 

Gunnarsdóttir setti það þannig fram að hefði Jón Gnarr setið lengur en eitt stjórnatímabil í 

borgarstjórastólnum þá væri seta hans þar ekki gjörningur og hefði aldrei verið. En í ljósi 

þess að hann býður sig ekki fram til næstu kosninga, megi líta á starf hans og Besta 

flokksins sem einn risastóran gjörning.27 Ég er því hjartanlega sammála. Jón Gnarr er 

dæmi um listamann sem hefur nýtt valdastöðu sína til að koma áleiðis skilaboðum um 

mikilvægi mannréttinda, jafnréttis og friðar. Þegar hann tók þátt í Gay pride göngunni árið 

2012, sendi hann heiminum sterk skilaboð með því að setja á sig lambúshettu og standa á 

palli sem á stóð „Free Pussy Riot“.28 

  John Lennon og Yoko Ono eru eflaust þekktustu listamennirnir sem hafa nýtt 

frægð sína til framdráttar í þágu friðar og réttlætis. Þar ber helsta að nefna jólakveðjuna 

Happy Xmas (War is over) (1971) sem þau sendu heiminum á auglýsingaskiltum og 

veggspjöldum í tólf borgum út um allan heim.29 Skilaboðin voru einföld: „War is over. If 

you want it.“ Næsta ár nefndu þau 1. ár eftir frið.30 Á þeim tíma voru skötuhjúin mikið á 

milli tannanna á fólki og fjölmiðlar birtu allt sem þau sögðu. Þau kusu að segja einfaldlega 

friður. Þegar listamenn njóta mikillar velgengni hafa þeir tækifæri til þess að koma ýmsu á 

framfæri í gegnum fjölmiðla. Það gleður mig þegar listamenn grípa þetta tækifæri í stað 

þess að láta kyrrt liggja. Ummæli einnar manneskju umturna ekki heiminum en viðleitni 

til batnaðar er ekki ómaksins verð. Ragnar Kjartansson hefur til dæmis verið að nota 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
26	
  Meese, Jonathan, „An abstract look at art with Jonathan Meese“, í Vice, 24. janúar 2013, Sótt 12. janúar 
2014, http://www.youtube.com/watch?v=Q2YLZc_gDMM 
27 Fyrirlestur Kristínar Gunnarsdóttur, í áfanganum „Sýnir“, við Listaháskóla Íslands, 3. desember 
2013.  
28 Sjá mynd nr. 8 í viðauka.  
29 Sjá mynd nr. 9 í viðauka.  
30 Jackson, John W., John Lennon: Ævisaga, Steinþór Steingrimsson þýddi, Prentsmiðjan Oddi hf., 
Reykjavík, 2005, bls. 167 og 175.  

fjölmiðlaumfjöllunina sem honum hefur hlotist í kjölfar velgengni sinnar til að koma 

pólitískum skilaboðum á framfæri. „Ég er eingetin afurð listamannalauna“ var titillinn á 

greininni um hann sem innihélt meðal annars útskýringu á því hvers vegna hann telur 

hljómsveitina ABBA til áhrifavalds í listsköpun sinni. 

 
Á áttunda áratugnum hefur þú Leonard Cohen, Bob Dylan og ABBA. Í dag hefur þú Leonard Cohen í 

Armani-jakkafötum að syngja inn peninga, Bob Dylan leikur í Cadillac-auglýsingum og Victoria´s 

Secret-auglýsingum. En Björn og Benny úr ABBA eru aðalstyrktaraðilar femínistaflokks Svíþjóðar og 

dæla peningum í að reyna að stöðva uppgang hægri öfgamanna á Norðurlöndunum.31 

 

  Skilaboð þeirra frægu eiga kannski greiðustu leiðina að fjölmiðlum en þeir eru 

ekki einir um að miðla áfram pólítískum skilaboðum gegnum listrænar umbúðir. Þann 4. 

júlí árið 2013 ákvað hópur ungra listamanna að vinna saman að pólitískri listasýningu. 

Sýningin bar yfirskriftina „HÁVAÐI“ og tæklaði flest allt sem farið hefur úrskeiðis í 

íslensku þjóðfélagi. Lögregluvald, ríkisvald, flokkapólitík, ferðamannaiðnað, þjóðkirkju, 

kynjamismunun, barnauppeldi og svo framvegis. Sýningin var skipulögð gagngert til þess 

að hrinda úr höfn listrænni aðgerðarstefnu meðal ungra listamanna á Íslandi og útrýma 

afstöðuleysi gagnvart því sem er að gerast í samfélaginu. Eftirfarandi yfirlýsingar koma úr 

sýningarskránni:  

 
Y: Hávaði er öskur listarinnar. T: Ég hef fengið nóg af þögn. Friður er rofinn. Z: Til að geta verið með 

yfirlýsingar sem listamaður þarf sjálft líf manns að endurspegla þær. Þ: Flokkastjórnmál geta ekki verið 

annað spilling og lygar eru óhjákvæmilegur fylgifiskur hennar. R: Sannsögli er ekki dyggð. Það eru lygar 

sem líma allt saman. Æ: Það þarf að sprengja graftarkýlin. U: Okkar skítur verður í ykkar barnabörnum. 

X: Amerískir kúkar í lopapeysum. Ö: Líttu í kringum þig. S: Passaðu þig. V: Sá sem skapar hefur 

völdin.32  

 

Ég stóð að skipulagningu sýningunnar ásamt öðrum, málaði textaverk á húsvegg 

Hverfisgötu 44 og hannaði plaköt sem var dreift um allan bæ í samvinnu við Katrínu 

Mogensen.33 Plakötin voru sex talsins og áttu það sameiginlegt að vera hvert og eitt stílað 

á ungliðahreyfingar þeirra pólitísku flokka sem eru starfandi á Íslandi í dag. Þau voru því 

auglýsing fyrir því að ungir sjálfstæðismenn, ung framsókn, ung vinstri græn, ungir 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
31Ragnar Kjartansson, „Ég er algjörlega eingetin afurð listamannalauna“, í DV, 15. desember 2013, 
Sótt 12. janúar 2014, https://www.dv.is/menning/2013/12/15/eg-er-algjorlega-eingetin-afurd-
listamannalauna/ 
32 Fimmtán listamenn með Hávaða, HÁVAÐI, Hverfisgata 42B og 44, 4. júlí 2013. 
33 Sjá myndir nr. 10 – 12 í viðauka.  

jafnaðarmenn o.s.frv. myndu standa fyrir „HÁVAÐA“ á Hverfisgötu 44 þann 4. júlí kl. 

19.00. Plaköt hafa löngum þótt einn beinskeyttasti og einfaldasti miðill til þess að fanga 

athygli fólks.34 Við vonuðumst til þess að þessi plaköt myndu vekja athygli gangandi 

vegfarenda á viðburðinum við Hverfisgötu og einnig til þess að einhver flokkurinn myndi 

kippa sér upp við að vera nafntogaður við áróður af þessu tagi, en svo varð ekki. Þegar 

tilkynningin um opnun sýningarinnar fékkst svo birt í Morgunblaðinu, hafði öllum 

pólitískum skírskotunum verið eytt út. En tilkynningin bar samt sem áður vitni um það 

furðulegan atburð að birtingu hennar má telja til listaverks eina og sér.35 

  Pólitíska listaverkið er hið eina raunverulega tabú sem fyrirfinnst í listum í dag. 

Það eru þónokkrar góðar ástæður sem við höfum fyrir því að reyna að breyta því. Nú 

lifum við á tímum þar sem gagnrýni í hugsun lýtur í lægra haldi fyrir eftiröpun í almennu 

menntakerfi. Skólinn drepur sköpunarkraftinn og í kerfinu erum við alin upp til þess að 

vera hæf og þæg en ekki skapandi.36 Nám í myndlist er hins vegar það nám sem kemst 

næst því að örva slíkan hugsunarhátt með skapandi kennsluháttum og frelsi í verkefnum. 

Pólitískt listaverk eins og það gerist best setur fram einhverja staðhæfingu á sama tíma og 

það vekur fólk til umhugsunar.37 Þegar það sækir svona á skapandi gildi í samfélaginu 

eins og gerir nú er mikilvægt að listamenn leggi áherslu á inntak, skýrleika og gagnrýni í 

listaverkum sínum sem og á áhrifum þeirra á samfélagið. Listamenn þurfa að gera sér 

grein fyrir mikilvægi sínu á þessu sviði í stað þess að deyfa sköpunaranda sinn með þeirri 

huggulegu ólyfjan að hlutleysi listarinnar endurspegli raunverulegt frelsi hennar.   

 

 

Listamenn LIST! 

 

Sum list á bara erindi til annarra listamanna. Þetta þýðir ekki það sama og að listin sé 

sköpuð fyrir listina sjálfa, því list er einnig samskiptakerfi listamanna á milli og list af 

þessu tagi er mikilvæg að því leyti að hún endurspeglar afstöðu listamanna gagnvart 

öðrum listamönnum, listheiminum og listinni sjálfri. Þetta kann að virðast vera í mótsögn 

við það sem á undan er gengið en ég skal útskýra málið nánar með nokkrum dæmum. 

Sjálf hef ég unnið þónokkur verk á þessum nótum og þau verk eiga það  sameiginlegt að 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
34 Lippard, Lucy R., Get the message?: A decade of art for social change, bls. 124.  
35 Sjá mynd nr. 13 í viðauka. 
36 Guðmundur Oddur Magnússon, „Hvort ertu hæfur eða skapandi“, á Mbl, 9. janúar 2014, Sótt 14. 
janúar 2014, http://www.mbl.is/frettir/sjonvarp/89122/   
37 Lippard, Lucy R., Get the message?: A decade of art for social change, bls. 124.  

vera fjöldaframleidd á formi varnings sem ætlaður eru listamönnum. Þau gagnrýna 

listheiminn á einn eða annan hátt en neytendavænar umbúðinar gera þær einnig 

aðgengilegar almenningi þó svo innihaldið snúist eingöngu um myndlist.  

  Haustið 2012 stofnaði ég tímarit um myndlist ásamt Birtu Þórhallsdóttur. Ritið 

hlaut titilinn Listvísi – Málgagn um myndlist. Hugmyndin að málgagninu fæddist út frá 

togstreitunni milli listar og listfræði, sem er eitthvað sem flestir listamenn finna fyrir á 

einhverjum tímapunkti. Markmiðið var því að mynda annars konar vettvang fyrir 

umfjöllun og vangaveltur um list og hið ritaða orð í listum, sem væri ekki á vegum 

listfræðinga heldur listamanna. Fyrsta tölublaðið vílaði ekki fyrir sér yfirlýsingar þessa 

efnis með ávarpi sínu sem endaði svo: „Einnig vonumst við til þess að blaðkorn þetta 

sameini okkur í fítonskrafti sköpunargleðinnar og byltingu á formi umfjöllunar um 

myndlist.“38  Það er öllum frjálst að birta efni í blaðinu en áhersla þess liggur þó í allri 

óhefðbundinni umfjöllun um list, stofnanagagnrýni og svo framvegis. Alls hafa komið út 

þrjú tölublöð og ritið vex með hverri útgáfu. Markmiðið er að það verði lífseigt og myndi 

þannig áhugaverða skrásetningu á löngu tímabili, á ásetningi ungra listamanna, umfjöllun 

þeirra um listina og síðast en ekki síst samtalinu þeirra á milli. Ég vona að blaðið muni 

hvetja listamenn til að gagnrýnnar umfjöllunar á stöðu listarinnar í samtímanum. Listvísi 

hefur alla vega myndað vettvang fyrir sjálfa mig til að vinna og birta óhefðbundið efni 

sem fjallar um myndlist. Haustið 2013 vann ég orðabókina Prímorðabók um list  þar sem 

ég breytti ýmsum listhugtökum og endurnýjaði þau. Orðabókina vann ég fyrir sjálfa mig, 

til að skilgreina listina fyrir mig persónulega ef svo má segja, en með birtingu hennar í 

blaðinu myndar verkið einnig samtal við lesendur og vekur vonandi upp hjá þeim 

vangaveltur um sínar eigin skilgreiningar á list.39 Ég hef unnið annað verk sem er á 

svipuðum nótum og Listvísi, en það er dagatalið Listafræði fyrir listamenn (2013).40 

Verkið er á formi dagatals sem innniheldur alls sextán hvetjandi plaköt, hvert og eitt með 

mismunandi boðskap. Dagatalið er útbúið til sérhæfðra nota fyrir hvern listamann, að því 

leyti að hver og einn getur valið sér þá hvatningu sem honum hentar best. Plakötin svara 

ekki beinlínis neinum spurningum og eru meira til þess gerð að líta á listina með 

bjartsýnum augum og hafa trú á sjálfum sér sem listamanni. Sem slíkt er verkið afar 

væmið svo að jaðrar við kaldhæðni. Markmiðið er að plakötin vekji upp spurningar hjá 

listamönnum um tilgang listarinnar og stöðu listamanna í samfélaginu.  
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
38 Birta Þórhallsdóttir og Freyja Eilíf Logadóttir, „Ávarp“, í Listvísi – Málgagn um myndlist, 1. 
tölublað, desember 2012, bls. 1.   
39 Sjá mynd nr. 14 í viðauka. 
40 Sjá mynd nr. 15 í viðauka. 

  Listheimurinn hefur hvimleiða tilhneigingu til þess að einangrast um of frá 

restinni af fólkinu í samfélaginu. Óafvitandi mynda listamenn og listfræðingar samfélag 

innvígðra í krafti þess að skilningur á listum sé einungis á færi hinna menntuðu. Sem slík 

birtumst við restinni af samfélaginu sem einhvers konar sértrúarsöfnuður. Þessu verður 

ekki breytt á meðan við sýnum utanaðkomandi aðilum ekki athygli og setjum listina aldrei 

í þeirra samhengi. Það má brýna það fyrir listamönnum að þeir mega ekki gleyma sér 

alveg í þessum einangraða heimi, ellegar listaverkið muni enda lífdaga sína sem 

inntakslaust blæti hinna útvöldu. 

  Bókverkið Neó-Testament fyrir listsjúka og aðstandendur þeirra (2010)  er lítið 

rit sem daðrar við hugmyndina um list sem trúarbrögð og sértrúarsöfnuð.41 Ritið skiptist 

niður í þrjá hluta sem allir enda á tilvísun í Jesú Krist: „Listin er sannleikurinn sem mun 

gera okkur frjáls [...] Listin er vegur mannsins til guðs [...] Listin er eilífa lífið, svarið við 

ógn dauðans“. 42  Eða eins og Jesú segir í Nýja Testamentinu: „Ég er vegurinn, 

sannleikurinn og lífið“.43 Verk af svipuðu tagi er Trúarjátning listamanna (2013) en það 

er endurvinnsla á Faðirvorinu. Bænin endurspeglar einlægni í trú á almætti listarinnar í 

ásamt kaldhæðinni ádeilu á listheiminn. 

 
Ég trúi á Heilaga List, Almáttuga Listagáfuna, Sköpunarkraft Hugans og Handa. Ég trúi á Heilaga List, 

gjöfula Arfleifð hennar og Innblástur sem getinn er af Listrænum Anda. Fæddur af Móður Jörð, píndur í 

úthlutun Listamannalauna og niðurlægður, dáinn, grafinn. Sem sígur niður í lágmenninguna en rís eins 

og ekkert sé aftur upp til hins Háleita og situr þar við hægri Hönd Listarinnar, Almáttugrar Listagáfunnar 

og mun þaðan koma niður að dæma listunnendur og andsófsmenn. Ég trúi á Listrænan Anda, hið Heilaga 

Ríkisrekna Sýningarrými, Samélag útvaldra, Fyrirgefningu Fúsksins, Upprisu Nafns míns og Eilíft Líf.44 
 

  Hér á landi hefur Katrín Inga Jónsdóttir Hjördísardóttir Hirt unnið með list á 

þessum miðum. Árið 2011 hleypti hún af stokkunum hugmynd að trúfélaginu Félag fólks 

sem trúir á listir á Menningarnæturdagskrá Nýlistasafnsins.45 Skyldi hún ganga lengra 

með þá hugmynd og fá stofnun trúfélagsins samþykkta af ríkinu væri hægt að nota 

sóknargjöldin í sjóð fyrir myndlistarmenn rétt eins og áform voru með 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
41 Sjá myndir nr. 16 og 17 í viðauka.  
42 Freyja Eilíf Logadóttir, Neó-Testament fyrir listsjúka og aðstandendur þeirra, 2. útgáfa, Reykjavík, 
2013.  
43 „Jóhannesarguðspjall“, í Biblían: Nýja Testamentið, Sótt 17. janúar 2014, 
http://www.biblian.is/?page=baenir&subpage=2&id=32 
44 Freyja Eilíf Logadóttir, „Trúarjátning listamanna“, í Listvísi – Málgagn um myndlist, 2. tölublað, 
júní 2013, bls. 2.  
45 „Dagskrá Nýlistasafnsins á Menningarnótt“, Nýlistasafnið, Sótt 14. janúar 2014, 
http://nylo.is/index.php?option=com_content&task=view&Itemid=328&id=824 

læknavísindakirkjuna sem Kristín Soffía Jónsdóttir, formaður Heilbrigðisnefndar 

Reykjavíkur vildi setja á laggirnar til fjáröflunar á nýjum tækjum fyrir Landspítalann.46 

  Listheimurinn er einangraður og gegnsýrður af alls konar vitleysu. List sem 

fjallar um list á gagnrýnin hátt er til þess gerð að að þjóna tilgangi innra eftirlits með 

listheiminum og listamönnum. Listsköpun myndlistarmanna er í eðli sínu einstaklingsstarf 

og það er heldur ekki beinlínis til að auka á samheldni meðal þeirra hvað tækifærin eru af 

skornum skammti. Verkin mín sem fjalla um list eru til þess gerð að hvetja til samstöðu 

meðal myndlistarmanna sem og varpa ljósi á það sem mér finnst mætti betur fara í 

samskiptum myndlistarmanna á milli sem og við samfélagið.  

 

 

VI. Heildstæð sjálfsmynd 
 
 

Flestir listamenn eiga það sameiginlegt að hafa á einhverjum tímapunkti gert fátt annað en 

að herma eftir verkum annarra, óafvitandi eður ei. Þannig læra margir að skapa, meðan 

þeir herma eftir þeim sem kunna það. Kjósi listamaður hins vegar að taka þroskaskref sín 

fram á við blasir við byrjunin á hinu endalausa ferðalagi listamannsins og leit hans að 

sannleiksgildum í lífi sínu og list. Þetta er ferðalag sem getur farið hring eftir hring. 

Þannig er því farið með mannfólkið, sem annað hvort staðnar í sjálfmyndarleit sinni á 

unga aldri eða  heldur ótrautt framávið á þroskagöngu sinni og í leit sinni á 

sannleiksgildum náttúrunnar fram í rauðan dauðan. 

  Með því að setja fram mitt eigið gildismat geri ég mér grein fyrir ábyrgðinni sem 

felst í því að skapa og vera listamaður. Ég geri mér einnig grein fyrir mikilvægi hins 

sanna, mikilvægi þess að listamaðurinn segi satt og þess vegna er nauðsynlegt að láta 

nánari umfjöllun á þroskaferli mínu fylgja hér. Með því að útskýra að ferli mínu sé hvergi 

nærri lokið, áskil ég mér hér með rétt til að skipta um skoðun síðar meir, rekist ég á 

vankanta sem fylgja þessari niðurstöðu og komist að annarri betri. Meginatriði í viðleitni 

manna og listamanna til áframhaldandi þroska felst í æðruleysi gagnvart því að 

viðurkenna mistök sín og skipta um skoðun.  

 

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
46 Haukur Viðar Alfreðsson, „Sóknargjöld nýs trúfélags til heilbrigðismála“, á Vísir, 11. október 2013, 
Sótt 14. janúar 2014, http://www.visir.is/soknargjold-nys-trufelags-til-
heilbrigdismala/article/2013131019806 

Niðurlagsorð 
 

Eitt af viðfangsefnum listamanna er að skapa sína eigin sjálfsmynd. Þroskaferli þeirra felst 

í því að finna sína eigin rödd og staðsetja hana innan um sögu listarinnar. En gildismöt eru 

einungis fundin til að verða gagnrýnd síðar meir. Þroskaferlið sem ég hef nýlokið verður 

vonandi einungis það fyrsta af mörgum. Ég hef fundið mér leið sem ég mun síðar meir 

gagnrýna í leit minni að öðrum sannindum. Þetta verður mín aðferð í bili og markmiðið í 

framhaldinu er einfalt. Ég mun halda áfram að endurskoða tilgang listarinnar og koma 

inntaki listaverksins í umbúðir sem henta til þess að miðla þeim lengra inn í samfélagið. 

Einungis tíminn mun sýna hversu árangursrík virkni þeirra verður í raun en sjálft 

vinnuferlið mun að lokum leiða mig að nýjum sannleika og annað þroskaferli mun hefjast 

að nýju. Þannig mun ég, ef listin leyfir, halda áfram að skapa og endurvinna listina svo 

lengi sem lifir og sem lengi sem trú mín á mikilvægi listarinnar mun ekki dvína. Ég trúi á 

list sem leiðarvísi mannkynsins á skapandi lausnum gegn andlegri niðurníðslu og ranglæti 

í samfélaginu. Sameinuð getum við lært að teikna menningu. 

  Guðrún Heiður Ísaksdóttir ljósm., „Mynd nr. 11“, 2013, Mynd úr einkasafni, Fimmtán listamenn 

  Freyja Eilíf Logadóttir ljósm., „Mynd nr. 12“, 2013, Mynd úr einkasafni, Fimmtán listamenn með 
Hávaða, HÁVAÐI, Hverfisgata 44, Reykjavík, 4. júlí – 11. júlí 2013.	

um myndlist, 2. tölublað, Birta Þórhallsdóttir og Freyja Eilíf Logadóttir ritstýrðu, 2013. 

Mynd nr. 15  
 
Freyja Eilíf Logadóttir, „Sá sem skapar hefur völdin“, Sextán hvetjandi plaköt innbundin 
sem dagatal, Listafræði fyrir listamenn, Reykjavík, 2013.61  

	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
61	
  Freyja Eilíf Logadóttir, Sá sem skapar hefur völdin, Eitt plakat af sextán úr verkinu Listafræði fyrir 
listamenn, 2013, Mynd úr einkasafni.	

Mynd nr. 16 
 
Freyja Eilíf Logadóttir, Neó-Testament fyrir listsjúka og aðstandendur þeirra, Myndasaga, 
2012, Listvísi – Málgagn um myndlist, 1. tölublað, desember.62 
 
 
 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
62 Freyja Eilíf Logadóttir, Neó-Testament fyrir listsjúka og aðstandendur þeirra, Myndasaga, Birt í Listvísi – 
Málgagn um myndlist, 1. tölublað, Birta Þórhallsdóttir og Freyja Eilíf Logadóttir ritstýrðu, 2012.  

Mynd nr. 17 
 
Freyja Eilíf Logadóttir, Neó-Testament fyrir listsjúka og aðstandendur þeirra, 2. útgáfa, 
Bókverk, 2013, Reykjavík.63 
	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  	
  
63 Freyja Eilíf Logadóttir ljósm., „Mynd nr. 17“, 2014, Mynd úr einkasafni, Neó- Testament fyrir listsjúka og 
aðstandendur þeirra, Reykjavík, 2013.  
 


